
Giellalága ollašuhttimis addojuvvon ásahusa rievdadepmi  

Duogáš 

Stáhtaráđi ásahus giellalága ollašuhttimis  (433/2004) addojuvvui 27.5.2004 ja dat bođii fápmui 
15.6.2004. Dat lea rievdaduvvon 1.1.2005 ja 1.1.2016 fápmui boahtán ásahusaiguin 
(16.12.2004/1130 ja 22.10.2015/1277). Dat doallá sisttis mearrádusaid giellaáššiid ráđđádallangottis 
sihke muitalusas, mii guoská giellaláhkaásaheami guoskadeami.  
 
Ovddit giellaáššiid ráđđádallangotti doaibmabadji lei 1.4.2016–31.3.2020. Ráđđádallangotti bargu 
gárgehuvvui doaibmabaji áigge. Ráđđádallangotti lahttomearri unniduvvui ovddibus ásahusa lobálaš 
rájiid siskkobealde. Dasa lassin ráđđádallangotti bargu geahpiduvvui, ja ráđđádallangoddi vuojuldu-
vai čuovvovaš bargguide:  
 

1. giellaáššiid ráđđádallanbeivviid ordnemii oktii jagis stáhtaráđi ja giellajoavkkuid gaskavuođa 
dialoga ovddideami várás;  

2. vuoigatvuohtaministeriija veahkeheapmái ráđđehusa muitalusa válmmaštallamis, mii ad-
dojuvvo giellaláhkaásaheami guoskadeamis; sihke  

3. ođastusaid čuovvumii, mat váikkuhit gielladiliide ja gielalaš vuoigatvuođaid ollašuvvamii.  
 
Ráđđádallangotti doaibmaplánii girjejuvvui, ahte ráđđádallangoddi ollašuhttá čakčat 2019 iešárv-
voštallama, geahčadettiin ođđa ráđđádallangotti ásaheami. Árvvoštallan ollašuhttui jearahallamiin, 
mii sáddejuvvui ráđđádallangotti lahtuide, sadjásaš lahtuide ja bissovaš áššedovdiide. Jearahallan 
sáddejuvvui oktiibuot 17 olbmui. Vástideaddjit ledje 10. Gažaldagat laktáse ráđđádallangotti 
čoahkkáibidjui ja sturrodahkii, giellajoavkkuide, mat ledje ovddastuvvon ráđđádallangottis, 
ráđđádallangotti bargguide, doaimma deaddočuoggáide (riikkagielat ja eará gielat), barganvugiide ja 
bargovieruide sihke váikkuhanvuhtii.   
 
Ásahus lea čájehan iežas dihto osiin váddásit ipmirdahttin ja dat gánnáha čielggasmahttojuvvot. Ása-
husa čielggasvuođa lea earret eará váttásnuhttán dat, ahte ráđđádallangotti doaimma ordnemis lea 
mearriduvvon ásahusa sierra paragráfain sihke sierra váfistuvvon bargoortnegis. Seammas sáhttet 
dahkkojuvvot earret eará ráđđádallangotti árvvoštallama vuođul dárbbašlažžan gehččojuvvon 
rievdadusat ásahussii.  
 

Mearrádusguovdasaš ákkat  

Mearrádusat mat gusket giellaáššiid ráđđádallangotti – 1 lohku 
 
Ásahusa ráhkadus evttohuvvo rievdaduvvot dađi lági mielde, ahte mearrádusat, mat gusket 
ráđđádallangotti, čohkkejuvvojit njealji paragráfii:  1 § Ráđđádallangotti ulbmil, 2 § Barggut, 3 § 
Čoahkkáibidju ja 4 § Doaimma ordnen. Ođđa 4 §:ii lea ulbmil čohkket dárbbašlaš mearrádusaid, mat 
gusket mearridanválddálašvuođa (dálá 4 §), bargoortnega (dálá 5 §), čállingotti (dálá 6 §) §) sihke 
bálkkášumiid (dálá 8 §). 

1 § Ásaheapmi ja doaibmabadji 
 
Paragráfa namma evttohuvvo rievdaduvvot. Paragráfa ođđa namma livččii Ráđđádallangotti ulbmil.  
 
Paragráfas máinnašuvvo dušše 2 § 1 čuoggá miel čuovvunbargu. Ráđđádallangoddi lea goitge maid 
viggan ovddidit gielalaš vuoigatvuođaid ee. nu ahte lea addán cealkámušaid ja váikkuhan 
ráđđehusprográmmii. Dasa lassin ráđđádallangoddi lea ovddidan ráđđehusa ja giellajoavkkuid gas-
kavuođa ságastallama jahkásaš giellaáššiid ráđđádallanbeivviid ordnemiin ja dohkkehemiin dain 
almmolaš cealkámuša. Paragráfii evttohuvvo maid lasihuvvot dás maŋás maid ovddidanbargu.  
 
Paragráfa čuodjá rievdaduvvon hámis čuovvovaččat:  
 

1 § Ráđđádallangotti ulbmil  
 
Giellalága (423/2003) ja dasa laktáseaddji láhkaásaheami ollašuhttima ja heiveheami 
ovddideami ja čuovvuma várás sihke gielalaš diliid gárggiideami čuovvuma várás lea 
giellaáššiid ráđđádallangoddi, mii doaibma vuoigatvuohtaministeriija olis, ja man stáhta-
ráđđi ásaha njealji jahkái háválassii.  
 

2 § Barggut 
 
2 § mielde ráđđádallangotti bargun lea  

1) veahkehit vuoigatvuohtaministeriija giellalága ja dasa gullevaš láhkaásaheami ollašuhttima ja 
guoskadeami čuovvumis;  

2) válmmaštallat árvalusaid doaibmabijuid, mat dorjot ollašuhttima, riikkagielaid anu ja sajádaga 
ovddideami várás;   

3) veahkehit vuoigatvuohtaministeriija stáhtaráđi muitalusa válmmaštallamis, mii addojuvvo riik-
kabeivviide válgabajiid mielde giellaláhkaásaheami guoskadeamis; 

4) válmmaštallat eiseválddiide ávžžuhusaid dieđiheami ja skuvlema ordnemis, mii guoská giellalága 
ja dan láhkaásaheami; sihke 

5) addit cealkámušaid eiseválddiide ja eará servošiidda vuoigatvuohtaministeriija dasa doaimmahan 
giellaláhkaásaheami gažaldagain.  

Ráđđádallangoddi sáhttá maid:  

1) oassálastit eará gielaid go riikkagielaid láhkaásaheami čuovvumii sihke áššedovdiorgánan veah-
kehit maid eará gielaid láhkaásaheami válmmaštallamis;  

2) čuovvut riikkaidgaskasaš gárggiideami ja ovttasbarggu riikka gielladiliid ja gielalaš vuoigatvuođaid 
gárgeheamis; sihke  

3) iežas álgagis válmmaštallat vuoigatvuohtaministeriija atnui ávžžuhusaid gažaldagain, mat laktásit 
giellaláhkaásaheapmái ja dan guoskadeapmái, sihke dahkat álgagiid gielalaš vuoigatvuođaid 
ovddideami várás ja gielalaš ovttaveardásašvuođa ollašuhttima várás.  

 
Ráđđádallangotti bargguin deattuhuvvojit earenoamážit riikkagielat, giellaláhka, mii daidda guoská, ja 
láhkaásaheapmi, mii daidda laktása. Giellaáššiid ráđđádallangotti árvvoštallama jearahallamii vás-
tideaddjit ledje sierramielalaččat das, leago riikkagielaid deattuheapmi ráđđádallangotti doaimmas ain 
ákkastallon. Oassi vástideddjiin ledje fuolas das, ahte riikkagielat ja sámegielat biddjojit ovdasadjái 
eará giellajoavkkuid ektui. Nuppe dáfus vástádusain maid gehččojuvvui, ahte riikkagielat ja earen-

oamážit ruoŧagiella leat govssáhallan ráđđádallangotti doaimmas eará gielaide. Unna oasáš vástid-
eddjiin fuomášahtii, ahte ráđđádallangoddi ii gieđahala dárbahassii olu sisafárrejeaddji- ja olgoeat-
nangielaid.   
 
Ráđđádallangotti doaibma sáhttá doaibmabajiid mielde stivrejuvvot dárkileappot ásahanmearrádu-
sain. Ráđđádallangoddi sáhttá maid ieš válljet, main áššiin dat hálida leat iniatiivvalaš. Dađi lági 
mielde lea ákkastallon, ahte ásahus dás duohkoge dagalii vejolažžan viidát riikkagielaid ja eará 
gielaid sihke oppalaččat riikka gielladiliid čuovvuma bargguid. Barggut evttojuvvojit goitge 
čielggasmahttojuvvot, vai dain vuhttole čielgaseappot ráđđádallangotti váimmusbarggut.  
 
Ráđđádallangotti bargun livččii dás maŋásge 1 momeantta 1 čuoggá mielde veahkehit vuoigatvuoh-
taministeriija giellaláhkaásaheami ollašuhttima ja guoskadeami čuovvumis. Stáhtaráđi giellamuitalusa 
válmmaštallamis veahkeheapmi sáhttá gehččojuvvot gullat čuovvunbargui, ja dat evttohuvvo 
sirdojuvvot 1 momeantta 1 čuoggái.  
 
Ráđđádallangotti bargun lea dasa lassin gustojeaddji ásahusa mielde leamaš válmmaštallat árvalu-
said doaibmabijuid, mat dorjot ollašuhttima, riikkagielaid geavahusa ja sajádaga ovddideami várás, 
válmmaštallat eiseválddiide ávžžuhusaid giellalága ja dasa laktášeaddji láhkaásaheami dieđiheami 
skuvlema ordnemis sihke addit cealkámušaid eiseválddiide ja eará servošiidda vuoigatvuohtaministe-
riija dasa doaimmahan giellaláhkaásaheami gažaldagain. Vaikko lea dehálaš, ahte ráđđádallangoddi 
sáhttá dahkat árvalusaid, válmmaštallat ávžžuhusaid ja addit cealkámušaid, nu rutiinalágán árvalu-
said, ávžžuhusaid ja cealkámušaid válmmaštallan sáhttá leat hástaleaddji. Nuppe dáfus lea dehálaš, 
ahte ráđđádallangoddi sáhttá maid addit cealkámušaid earáinnai go vuoigatvuohtaministeriija dasa 
doaimmahan gažaldagain. Barggut evttohuvvojit deahtistuvvot dán oasis.  
 
Ráđđádallangotti bargun livččii 1 momeantta 2 čuoggá mielde doarjut giellaláhkaásaheami 
ollašuhttima sihke riikkagielaid geavahusa ja sajádaga ovddideami ja dán várás dárbbu mielde 
dahkat árvalusaid ja addit cealkámušaid. Gustojeaddji ásahusa 1 momeantta 4 čuoggás namu-
huvvon ávžžuhusat, mat gusket giellalága ja dasa gullevaš láhkaásaheami dieđiheami ja skuvlema 
ordnemis sáhttet gehččot gullat 2 čuoggái eaige dat livčče dárbbašlaččat máinnašit bargguin sierra.  
 
Giellaáššiid ráđđádallangoddi lea ordnen ovddit doaibmabajistis áigge ásahusas mearriduvvon 
bargguid lassin jahkásaččat giellaáššiid ráđđádallanbeaivvi, mas giellajoavkkuin lea leamaš 
vejolašvuohta ságastallat ráđđehusain áigeguovdilis áššiin gažaldagain, mat laktásit gielalaš vuoigat-
vuođaide. Giellaáššiid ráđđádallangotti árvvoštallama jearahallamii vástidan olbmot oaivvilde, ahte 
ráđđádallanbeaivi lea leamaš ávkkálaš doaibmavuohki. Dat livččii ákkastallamis lasihuvvot 
ráđđádallangotti váimmusbargguide.  
 
Dasa lassin 2 momeanttas mearriduvvolii eará bargguin, maid ráđđádallangoddi sáhttá dikšut 
ovdamearkka dihte eará gielaid ja oktasaš gielladiliid oasis. Ráđđádallangoddi sáhtálii gustojeaddji 
ásahusa 2 momeantta 1 čuoggá mielde dás maŋásge oassálastit láhkaásaheami čuovvumii, mii 
guoská earáge gielaid go riikkagielaid. Čuoggás dárkkálnuhtolii, ahte gažaldagas lea 1 momeantta 1 
čuoggá ládje láhkaásaheami ollašuhttima ja guoskadeami čuovvun. Čuoggás evttohuvvo sihk-
kojuvvot láhkaásaheami válmmaštallamis veahkeheapmi, mii guoská eará gielaid, daningo 
ráđđádallangotti barggut laktásit earenoamážit giellaláhkaásaheami ollašuhttima ja guoskadeami 
ovddideapmái ja čuovvumii sihke gielalaš diliid gárggidemiid čuovvumii. Ráđđádallangoddi sáhtálii 
liikká áššedovdiorgánan oassálastit giellaláhkaásaheami válmmaštallamii ovdamearkka dihte 
cealkámušaid addimiin.   
 
Gustojeaddji ásahusa 2 § 2 momeantta 2 čuoggá mielde ráđđádallangoddi sáhttá čuovvut riik-
kaidgaskasaš ovdáneami ja ovttasbarggu riikka gielladiliid ja gielalaš vuoigatvuođaid gárgeheami 
várás. Earenoamážit riikka gielladiliid ja gielalaš vuoigatvuođaid čuovvun lea dehálaš, vuhtii váldde-

dettiin 1 čuoggá miel čuovvunbargu sihke ráđđehusa giellamuitalusa válmmaštallamis veahke-
heapmi. Bargu evttohuvvo hábmejuvvot dađi lági mielde, ahte bargun livččii čuovvut riikka gielladiliid 
ja gielalaš vuoigatvuođaid ollašuvvama sihke riikkaidgaskasaš ovdáneami ja ovttasbarggu.   
 
Gustojeaddji ásahusa 2 § 2 momeantta 3 čuoggá mielde ráđđádallangoddi sáhttá iežas álgagis vál-
mmaštallat vuoigatvuohtaministeriija atnui ávžžuhusaid giellaláhkaásaheapmái ja dan guoskadeami 
gažaldain sihke dahkat álgagiid gielalaš vuoigatvuođaid ovddideami várás ja gielalaš ovtta-
veardásašvuođa ollašuhttima várás. Čuokkis bisolii ovddešlágánin.   
 
Paragráfa čuojalii rievdaduvvon hámis čuovvovaččat:  
 

2 § Barggut 
 
Ráđđádallangotti bargun lea:  
 
1) veahkehit vuoigatvuohtaministeriija giellalága ja dasa gullevaš láhkaásaheami 
ollašuhttima ja guoskadeami čuovvumis, mielde lohkkon riikkabeivviide válgabajiid 
mielde stáhtaráđi muitalusa válmmaštallamis, mii addojuvvo giellaláhkaásaheami guos-
kadeamis  
2) doarjut giellaláhkaásaheami ollašuhttima sihke riikkagielaid geavahusa ja sajádaga 
ovddideami, ja dán várás dárbbu mielde dahkat árvalusaid ja addit cealkámušaid 
3) ovddidit ságastallama ráđđehusa ja giellajoavkkuid gaskkas.  
 
Ráđđádallangoddi sáhttá maid: 
1) oassálastit eará gielaid go riikkagielaid láhkaásaheami ollašuhttima ja guoskadeami 
čuovvumii  
2) čuovvut riikka gielladiliid ja gielalaš vuoigatvuođaid ollašuvvama sihke riikkaidgas-
kasaš gárggiideami ja ovttasbarggu  
3) iežas álgagis válmmaštallat vuoigatvuohtaministeriija atnui ávžžuhusaid giellalá-
hkaásaheapmái ja dan guoskadeami gažaldagain sihke dahkat álgagiid gielalaš 
vuoigatvuođaid ovddideami várás ja gielalaš ovttaveardásašvuođa ollašuvvama várás.  
 

3 § Čoahkkáibidju 
 
Gustojeaddji 3 § 1 momeantta mielde ráđđádallangottis lea ságadoalli, sadjásaš ságadoalli ja ea-
nemusat guoktenuppelohkái eará lahtu, geain guđesge lea persovnnalaš sadjásaš lahttu. 2 mo-
meantta mielde ráđđádallangottis galget leat ovddastuvvon aŋkke vuoigatvuođalaš, sosiála- ja 
dearvvašvuohtafuolahusa, oahpahus- ja čuvgehusdoaimma, olgoeatnanlaš ja sisafárrejeaddji áššiid, 
gielddahálddahusa sihke giellagáhttema dehe gielladutkamuša áššedovdamuš.    
 
Ráđđádallangotti gustojeaddji bargoortnega mielde ráđđádallangoddi sáhttá dasa lassin bovdet 
áššedovdiid bissovaš áššedovdiid ráđđádallangoddái ja dárbbu mielde bovdet maid eará áššedovdiid 
gullama várás ráđđádallangottis. Ráđđádallangottis leat 31.3.2020 nohkavaš doaibmabajis leamaš 
bissovaš áššedovdi Folktingetis, Sámedikkis, Gieldalihtus ja ovttaveardásašvuohtaáittardeaddji doa-
immahagas.  Dasa lassin Bealjehemiid lihtus lea leamaš lahttu ráđđádallangottis. Eará giellajoavkkut 
dego románagiel, gárjilgiel ja sisafárrejeaddjigielaid hubmit gullojuvvojit jahkásaččat ordnejuvvon giel-
laáššiid ráđđádallanbeivviin. Sisafárrejeaddjigielaid hubmiid ráđáđdallanbeivviin ovddasta Etnihkalaš 
gaskavuođaid ráđđádallangoddi (ETNO) ja románagielalaččaid Románaáššiid ráđđádallangoddi 
(RORG). Giellaáššiid ráđđádallangotti árvvoštallama jearahallamii vástideaddjit oaivvilde nu, ahte 
áššedovdiid gullan lea ávkkálaš doaibmavuohki. Eanetlohku geahčai maid, ahte ráđđádallangottis lea 
dárbahassii olu áššedovdamuš ja ahte dárbbašlaš giellajoavkkut leat ovddastuvvon.  

Lea ákkastallamis, ahte ráđđádallangottis leat dás duohkoge ovddastuvvon ráđđádallangotti bargguid 
oaidninvuogis mávssolaš servodaga sektorat. Njuolggadus evttohuvvo goitge 
ovttageardánahttojuvvot dákko buohta. 2 momeantta mielde ráđđádallangottis galggale leat 
ovddastuvvon ráđđádallangotti bargguid dáfus guovddáš surggiid, gielddahálddahusa ja giel-
lagáhttema dehe gielladutkamuša áššedovdamuš sihke eará bargguid dáfus mávssolaš áššedovda-
muš. Dasa lassin lea ákkastallamis, ahte ráđđádallangottis livččii ovddastus aŋkke dain organ-
isašuvnnain, mat lágas mearriduvvon vuogi mielde ovddidit riikka ruoŧagielalaš unnitlogu ja 
álgoálbmot sápmelaččaid vuoigatvuođaid. Dát leat  Svenska Finlands Folkting -nammasaš organ-
isašuvdna, man bargun lea ovddidit Suoma ruoŧagielalaš álbmoga vuoigatvuođaid ja doaibmat dán 
álbmoga čuvgehuslaš ja servodatlaš diliid gárgeheami várás ja sihke ruoŧagiela sajádaga ovddideami 
várás Suomas, sihke sámediggi, man bargun lea dikšut sápmelaččaid iežaset giela ja kultuvrra sihke 
áššiid, mat gusket sin sajádaga álgoálbmogin, ja ovddastit sápmelaččaid bargguineaset gullevaš 
áššiin.   
 
Áššedovdiid bovdemis ja gullamis evttohuvvo mearriduvvot paragráfas. Paragráfa 3 momeantta 
mielde ráđđádallangoddi sáhtálii bovdet bissovaš dehe gaskaboddasaš áššedovdiid sihke dárbbu 
mielde bovdet maid eará áššedovdiid gullama várás ráđđádallangottis. Bissovaš áššedovdiid 
bovdemiin sáhttá fuolahuvvot das, ahte aitosaš lahtuid lassin ráđđádallangottis lea áššedovdamuš 
ovdamearkka dihte bargguid dáfus mávssolaš giellajoavkkuin dehe eará beliin.  
 
Giellaáššiid ráđđádallangottis lei seavagielalaččaid ovddasteaddji bissovaš áššedovdin doaibmabajis 
2012-2015 ja vuođđoláhkaváljagoddi anildii seavagiellalága mearrideami oktavuođas dehálažžan, 
ahte ráđđádallangottis lea seavagiela geavaheddjiid ovddasteaddji maid dás maŋás. Seammas 
vuođđoláhkaváljagoddi geahčai, ahte galggalii čilget maid dárbbu seavagiela ráđđádallangotti 
vuođđudeami várás (PeVM 10/2014 vp). Sanna Marina ráđđehusprográmma mielde vuođđuduvvo 
viiddesvuđot seavagielaáššiid ráđđádallangoddi árvvoštallat seavagiellalága ja seavagielalaččaid 
vuođđovuoigatvuođaid sihke ovttaveardásašvuođa ollašuvvama. Ásahettiin giellaáššiid ráđđádallan-
gotti ođđa doaibmabadjái sáhttá árvvoštallojuvvot, bovdejuvvoliigo Bealjehemiid lihttu aitosaš lahtu 
sadjái dárbbu mielde bissovaš áššedovdin.  
 
Paragráfa čuojalii rievdaduvvon hámis čuovvovaččat:  
 
 3 § Čoahkkáibidju 
 

Ráđđádallangottis lea ságadoalli, sadjásaš ságadoalli ja eanemusat guoktenuppelohkái 
eará lahtu, geain guđesge lea persovnnalaš sadjásaš lahttu. 
 
Ráđđádallangottis galget leat ovddastuvvon ráđđádallangotti bargguid dáfus guovddáš 
surggiid, gielddahálddahusa ja giellagáhttema dehe gielladutkamuša áššedovdamuš 
sihke eará bargguid dáfus mávssolaš áššedovdamuš. Dasa lassin ráđđádallangottis 
galgá leat ovddastus Svenska Finlands Folkting -nammasaš organisašuvnnas sihke 
sámedikkis. 
 
Ráđđádallangoddi sáhttá bovdet bissovaš dehe gaskaboddasaš áššedovdiid sihke 
dárbbu mielde gullat maid eará áššedovdiid.  
 

4 § Mearridanválddálašvuohta 
 
Paragráfa evttohuvvo nammaduvvot ođđasit. 4 § livččii namas mielde Doaimma ordnen. Paragráfii 
evttohuvvo čohkkejuvvot mearrádusat, mat gusket mearridanválddálašvuođa (dáláš 4 §), bar-
goortnega (dáláš 5 §), čállingotti (dáláš 6 §) ja bálkkašumiid (dáláš 8 §) sihke doaimma dáfus 
guovddáš áššit gustojeadji bargoortnegis.   

Paragráfa čuojalii čuovvovaččat:  
 
 4 § Doaimma ordnen 
 

Ráđđádallangoddi čoahkkana ságadoalli dehe sadjásaš ságadoalli bovdehusas.   
 
Ráđđádallangoddi lea mearridanválddálaš, go čoahkkima ságadoalli ja unnimusat bealli 
lahtuin leat mielde. Go ášši mearridettiin bohtet ovdan sierraoaivilat, de ášši mearrid-
uvvo ovttageardásaš jienaid eanetloguin. Go jienat mannet dássálagaid, de ášši rátká 
dat oaivil, man ságadoalli lea guottihan.  

 
Ráđđádallangottis lea váldočálli, man vuoigatvuohtaministeriija mearrida. Vuoigatvuoh-
taministeriija sáhttá dasa lassin mearridit ráđđádallangoddái čálli.  
 
Ráđđádallangoddi mearrida eará meannudanvugiin, mat gusket doaimma ordnema. 
Ráđđádallangoddi sáhttá ásahit bargolávdegotti sihke dárbbu mielde juhkosiid ja bargo-
joavkkuid.  
 
Bálkkášumiin ja goluid buhttemis, mat máksojuvvojit ráđđádallangotti lahtuide, čállái 
sihke áššedovdiide, mearrida vuoigatvuohtaministeriija.   
 

5 § Bargoortnet 
 
Vuoigatvuohtaministeriija lea dohkkehan 26.11.2004 ásahusa 5 § mielde ráđđádallangotti bar-
goortnega. Bargoortnegis mearriduvvo ráđđadallangotti ásahan bargolávdegottis, juhkosiin ja bargo-
joavkkuin sihke áššedovdiid nammadeamis.  
 
Doaimma dáfus guovddáš áššiin evttohuvvo mearriduvvot ođđa 4 §:s iige sierra bargoortnet šat dárb-
bašuvolii. Paragráfa ja dan vuođul dohkkehuvvon bargoortnet evttohuvvo gomihuvvot.  
 
6 § Čállingoddi 
 
Dáláš 6 § mielde ráđđádallangottis lea čállingoddi, masa gullá váldočálli ja dárbbašlaš mearri čállit. 
Vuoigatvuohtaministeriija mearrida váldočálli ja mearrida dehe bovde čálliid. Paragráfa evttohuvvo 
gomihuvvot ja čállingottis evttohuvvo mearriduvvot ođđa 4 §:s. Dás maŋás ráđđádallangottis livččii 
váldočálli, man vuoigatvuohtaministeriija mearrida. Vuoigatvuohtaministeriija sáhtálii dasa lassin 
mearridit ráđđádallangoddái čálli.  
 
7 § Doaibmaplána- ja muitalus 
 
Paragráfa mielde ráđđádallangoddi ráhkada jahkásaččat doaibmaplána sihke muitalusa doaimmastis 
ja ovddida dáid vuoigatvuohtaministeriijai dohkkeheami várás. Ráđđádallangoddi sáhtálii dás 
maŋásge dohkkehit doaibmaplána sihke doaibmamuitalusa, muhto dain ii leat dárbu mearridit ásahu-
sas. Paragráfa evttohuvvo gomihuvvot.  
 
8 § Bálkkašumit 
 
Paragráfa evttohuvvo gomihuvvot ja bálkkašumiin evttohuvvo mearriduvvot ođđa 4 §:s. Ođđa 4 § 
mielde bálkkašumiin ja goluid buhttemis, mat máksojuvvojit ráđđádallangotti lahtuide, čállái sihke 
áššedovdiide, mearridivččii vuoigatvuohtaministeriija.   
 
Váikkuhusat 

Ásahusevttohusas eai árvvoštallojuvvo leat ekonomalaš dehe eará váikkuhusat.  
 
Ásahusaddinfápmudus 
 
Vuođđolága 119 § 2 momeantta mielde stáhtahálddahusa doaibmaorgánaid almmolaš ákkain ferte 
mearriduvvot lágain, juos daid bargguide gullá almmolaš válddi geavahus. Stáhta guovlo- ja báikkála-
šhálddahusa ákkain mearriduvvo seamma ládje lágain. Stáhtahálddahusa ovttadagain sáhttá muđuid 
mearridit ásahusain. Giellaáššiid ráđđádallangotti bargguide ii gula almmolaš válddi geavahus, nu 
ahte dat sáhttá adnojuvvot vuođđolága 119 § 2 momeantta dárkkuhan stáhtahálddahusa ovtta-
dahkan, mas sáhttá mearriduvvot stáhtaráđi ásahusain.   
 
Ášši válmmaštallan  
Ásahusevttohus lea válmmaštallon vuoigatvuohtaministeriijas virgebargun. Ásahusevttohusas bivdo-
juvvojedje cealkámušat...  
 
[Ásahusevttohus lea dárkkistuvvon vuoigatvuohtaministeriija láhkadárkkistanovttadagas.]  
 
 
Fápmuiboahtin 
 
Ásahus lea dárkkuhuvvon boahtit fápmui xx  mánu 2020. 
 


